
1. januar 2018-miit atuutilersumik inatsisinut nalunaarutit atuutsinneqalernissaannut Naa-

lakkersuisut peqquneqarnissaannik Inatsisartut aaliangiiffigisassaattut siunnersuut. 

(Inatsisartunut ilaasortaq Peter Olsen Inuit Ataqatigiit) 
 

Siullermik Peter Olsen, Inuit Ataqatigiit aalajangiiffigisassatut siunnersuutaanut qujavugut, 

Siumumiillu ima oqaaaseqarfigissavarput. 

 

Siunnersuuteqartup oqariartuutaa paasilluarparput, ajornartorsiullu suuneranik nassuiaassinera  

ersarippoq, Inatsisit atuuttut tassaammata sumiikkaluarutta ulluinnarni inuunitsinni sinaakkutitut 

atukkagut, taamaattumik suut inatsisit atuunnerannik pisussaaffeqarnerput ilisimassallugu eqqumaf-

figisariaqarparput.  

Naalakkersuisut akissutaat malillugu takusinnaavarput ajornartorsiutitut akimmiffiusoq imaalia-

llaannaq maanakkuugallartoq aaqqikkuminaattoq, uani sulisunik inutassaleqinermik pissuteqarmat. 

Taamaattumik suliassaq tamanna maannamut aallartinneqarsimanani. 

Taamaaliortoqassappallu inatsisilerituumik atorfinitsitsisoqartariaqartoq. Naalakkeruisut akissute-

qaatiminni ersarissumik ilannguppaat inatsisinut nalunaarusiornermi aningaasaqarnikkut inatsisiti-

gullu isumannaatsuunissamut ajornartorsiutit taaneqartut naammaginartumik aaqqissuteqarluni ila-

nngussinissamut suli periarfissaqartoq. 

Taamaattumik tamatuminnga paasinnilluta taamalu oqaaseqarluta siunneruut taama isikkoqartillugu 

itigartipparput. 

 

Laura Táunâjik 

Siumut 

